
Haiza imita gabasang lus-an, tupaun dau tu minpinang, maaq i minpinang a, tangusang
kamaduq a, aupa nalus-anin mapudaqu, madas tilas ispinang ihaan quma, palsugsugan padan tu

gau a, nakitngaa-in minang i madug.

Naviatu makusia daquta lus-an maaki minpinang i? Aupa maaq dau daqu-un a, maaki
nanu tu kalaas a, masmuav mavisgi, sintupa aipa dau tu: “Qadang amin madug maaki kalaasin a,

magtu mazang istaa tu, tutuza tu mavisqi.”

Maaki minang maduq a, tikisunang dau ka ispinang, maszang aipa taqu dau ki diganin tu:
“Nakitngaa-in saam minang i madugqtun, magtu-ang diganin tutuza tu mapunastu qudan siin

hivhiv, mapintalbuqg kaupa tu sinsusuaz.”

Magtuang imita takisilazan miniqumis itu gabasan kiningkuza-an paluszangun i haiphaipti tu

inigumisaan? maku-aq isuu iniliskinan siin sinaduu?

